Cyflwyniad i bwyllgor cyfleoedd cyfartal Llywodraeth Cynulliad Cymru
Rhagair
Mae Care & Repair Cymru yn falch iawn o’r cyfle i wneud cyflwyniad i bwyllgor cyfleoedd cyfartal Llywodraeth y Cynulliad.   
Ein bwriad yw dangos ein hymrwymiad parhaus i’n hegwyddorion, drwy gyfrwng gwaith Asiantaethau Gofal a Thrwsio drwy’r wlad sy’n ceisio gwella ansawdd bywydau pobl hŷn.  
Erbyn hyn mae Care & Repair Cymru wedi cyfrannu at wasanaethau tai pobl hŷn am 20 blynedd. Wrth gydweithio mewn partneriaeth â, a gyda chymorth a chyllid gan gyfarwyddiaeth tai Llywodraeth y Cynulliad rydym wedi helpu cannoedd o gleientau, gan ddatblygu rhwydwaith o 22 Asiantaeth sy’n gweithio mewn ardaloedd pob awdurdod unedol yng Nghymru. Gofynnwyd am sylwadau gan bob Asiantaeth er mwyn adlewyrchu eu gwaith ar draws y wlad. 
Ein gweledigaeth yw sicrhau bydd pob person hŷn yng Nghymru yn cael cartref cynnes a diogel fydd yn diwallu eu hanghenion unigol. Ymgorfforwyd yr egwyddor hon o fewn ein dull holistaidd o asesu anghenion tai unigolion.
Cydnabyddir fod darparu llety addas a gwasanaethau cysylltiedig yn elfen allweddol mewn cynnal annibyniaeth ac ansawdd bywyd pobl hŷn. Dylid darparu’r fath wasanaethau er mwyn galluogi pob dinesydd yng Nghymru i’w defnyddio, dim ots pa leoliad neu ddaliadaeth. Bydd hyn yn hanfodol os am ymateb yn addas i ddyheadau pobl hŷn.
Wrth gydnabod tystiolaeth Llywodraeth y Cynulliad mai Cymru sydd â’r gyfran uchaf o bobl hŷn yn y Deyrnas Unedig a’r lefel uchaf o lety rhent cymdeithasol, mae’r angen am wasanaethau i wella, cynnal ac addasu cartrefi’n gwbl amlwg.
Adolygiad Tai Pobl Hŷn yng Nghymru (2004)

Ar ôl cydweithio’n agos â’r pwyllgor cyfiawnder cymdeithasol ac adfywio ar yr adolygiad tai pobl hŷn, mae Care & Repair Cymru wedi datblygu amlinelliad o drefn i gynnal partneriaethau rhwng y sector gwirfoddol ac awdurdodau lleol Cymru.

Awgrymwyd yr egwyddor o ‘syfliad paradeim’ gan yr adolygiad, sef deall anghenion sylfaenol pobl hŷn a chynnwys yr anghenion hynny fel rhan o amlinelliad o’r amgylchiadau tai cyffredinol (paragraff 2.4).  
Ochr yn ochr â hynny yw’r pwyslais ar ‘Cartrefi am Oes’, sef cynllunio adeiladau newydd i fod yn ddigon hyblyg i gwrdd ag anghenion pobl wrth heneiddio. Er y datblygwyd y polisïau hyn gan lywodraeth ganolog, bydd dal angen llawer o waith ar ffurf cydweithredu rhwng y sectorau gwirfoddol a gofal iechyd, ac awdurdodau lleol.  

Adolygiad Grantiau Cyfleusterau Anabl (2005)

Nodir partneriaethau a sefydlwyd rhwng Asiantaethau Gofal a Thrwsio ac awdurdodau lleol isod yn yr amserau aros ar gyfer grantiau cyfleusterau anabl a’r adran grantiau awdurdodau lleol.

O dan amodau Deddf Pobl Cronig Sâl ac Anabl 1970, mae’n rhaid i awdurdod lleol gynnal asesiad anghenion o gartref unrhyw berson a gyfeirir atynt gan therapydd galwedigaethol, a darparu grant cyfleusterau anabl i dalu am gostau unrhyw waith a bennir yn angenrheidiol. Y grant yma yw’r unig un gan awdurdodau lleol ar gyfer addasiadau anabledd mewn tai preifat a ddarperir ym mhob ardal, ar ôl cyflwyno Deddf Grantiau Tai, Adeiladu ac Adfywio 1996, ynghyd â’r Gorchymyn Diwygio Rheoliadau.

Un casgliad allweddol gan yr Adolygiad oedd bod yr wybodaeth am grantiau’n annigonol (prif gasgliadau, cyfreithiol (2)). Mae trefniadau gweithredu newydd eisoes wedi taclo hynny wrth wella mynediad i wasanaethau.
Ail gasgliad, oherwydd gofynion y broses ymgeisio, oedd bod amser aros y grantiau anabl yn debyg, dim ots beth oedd maint neu gymhlethdod y gwaith (prif gasgliadau, oedi (14)). Yma eto, mae addasu gweithdrefnau wedi gwella amserau darparu gwasanaethau.
Yn Rhan C, dyma ddau gasgliad allweddol:

· Yr awdurdodau lleol hynny oedd wedi llwyddo i ostwng amserau aros am asesiad yn sylweddol oedd y rhai gyda’r amserau aros hiraf am grantiau tai (1.8) 
· Roedd pob awdurdod lleol yng Nghymru yn cytuno fod angen proses asesu safonol ar gyfer therapyddion galwedigaethol er mwyn cynnal safonau cyffredin.
Mae’r canlyniadau hyn yn dangos yr angen i sefydlu gweithgorau ategol ym meysydd gwasanaethau cymdeithasol a therapi galwedigaethol, a gydag adrannau tai awdurdodau lleol. Bydd yn helpu i gydbwyso llwythi gwaith ac arferion ategol wrth drefnu gwaith ar gyfer cleientau.

Yn adran prif gasgliadau RRAP, nodwyd fod grant RRAP yn ‘llwyddiannus iawn’ (36), ac o ‘werth mawr i awdurdodau lleol a darparwyr gwasanaethau iechyd’ (37). Cadarnhawyd hynny gan y ffaith fod 50% o awdurdodau lleol Cymru wedi darparu adnoddau ychwanegol er mwyn datblygu gwasanaethau RRAP yn lleol (39).
Adnoddau ar gyfer gwasanaethau cynnal ac addasu cartrefi
Mae gwaith cydlynu Asiantaethau Gofal a Thrwsio yn bwysig iawn wrth gyfeirio cleientau at ffynonellau grantiau, ond mae eu gwaith cynghori a chymorth i drefnu gwaith i wella cartrefi’r un mor bwysig.  
Cyllidir pob Asiantaeth yn uniongyrchol gan Lywodraeth y Cynulliad ar ffurf llif cyllid craidd. Bydd yr arian hwnnw’n cynnal staff allweddol a’r swyddfeydd gweithredu. Bydd gwasanaethau tai Asiantaethau yn amrywio o ardal i ardal, gyda darpariaeth grantiau tai lleol y tueddu i lywio’u gweithgareddau tu hwnt i’r gwasanaeth craidd. Bydd gwasanaethau nodweddiadol Asiantaeth yn cynnwys rhai neu bob un o’r isod:
· Prif swyddogion
· Gweithwyr achosion
· Swyddogion technegol 

· Crefftwyr  
· Staff gweinyddol 

Adnoddau ar gyfer gwasanaethau cynnal ac addasu cartrefi - parhad
Yn ogystal â’r staff a gwasanaethau uchod, mae Asiantaethau yn gweithio mewn sawl maes pwysig:

· Rhestrau contractwyr dynodedig
· Cynlluniau telegofal
· Cefnogi gwaith effeithiolrwydd ynni yn y cartref 

Contractwyr dynodedig
Rhestrir contractwyr ar gofrestr a adolygir bob blwyddyn. Byddant yn darparu gwasanaethau o dan arolygaeth Asiantaethau, fydd hefyd yn monitro ansawdd a phrisiau’r gwaith. Mae hynny’n bwysig i gleientau sy’n poeni am dwyll neu brisiau uchel wrth drafod â chrefftwyr.
Effeithlonrwydd ynni yn y cartref
Mae mesurau ynni’n gallu cael effaith sylweddol wrth daclo’r ffactorau amgylcheddol sy’n gallu achosi problemau iechyd ymhlith pobl hŷn. Bydd grantiau HEES (Home Energy Efficiency Service) yn talu am inswleiddio muriau, llofftydd a chroglofftydd, a gosod offer gwresogi modern ac effeithiol. Mae Gofal a Thrwsio yn cynnig archwiliad ynni cartref ac yn asesu costau tanwydd pob cleient.
Telegofal
Bydd y gwasanaethau hyn a rhai cysylltiedig yn defnyddio technolegau modern, gan gysylltu cleientau â rhwydwaith o gefnogwyr arbenigol sy’n darparu cyngor a chymorth rheolaidd. Bydd y larymau a systemau monitro yn eu cartrefi’n darparu ‘system hysbysu’ ar gyfer cynhalwyr pan fydd problemau’n codi. Maent yn hanfodol i bobl yn dioddef o dementia, cyfran gynyddol o’r boblogaeth erbyn hyn. Sefydlwyd cynlluniau telegofal gyda chymorth Gofal a Thrwsio mewn 9 ardal awdurdod lleol.

Prosesau grantiau a mân addasiadau
Gellir ymateb i lawer o anghenion brys pobl hŷn wrth drefnu gosodiadau ac addasiadau syml na fydd yn galw am lawer o waith adeiladu neu addasu ar gartrefi. Maent yn cynnwys lifftiau grisiau, cawodydd addas, rheiliau llaw a rampiau i hwyluso mynediad neu symud o gwmpas cartref.

Mae problemau darparu gwasanaethau ar gyfer cleientau o fewn cyfnod realistig wedi arwain at gyflwyno dewis o grantiau llai na’r grantiau cyfleusterau anabl. Maent yn bachu ar gyfleoedd i ostwng biwrocratiaeth a chynyddu gwaith mewn partneriaeth ag Asiantaethau Gofal a Thrwsio, therapyddion galwedigaethol a gwasanaethau cymdeithasol. Esblygodd y gwasanaethau hyn yn dilyn cyfnod peilot y rhaglen addasiadau brys.
Cydnabyddir RRAP fel mesur effeithiol gan wasanaethau gofal iechyd a chymdeithasol.  Ers ei sefydlu gan Lywodraeth y Cynulliad, mae’r grant hyd at £350 wedi gweithio fel meincnod ar gyfer grantiau iechyd ac awdurdod lleol o faint tebyg.  
Maintenance of installations and equipment

In Wales, both the Cardiff and Bridgend Care & Repair Agencies will remove stairlifts and recycle them once serviced.  The National Assembly for Wales Review of DFGs (2005) showed a wide amount of verbatim evidence that many DFG recipients stop using stairlifts once the standard manufacturer warranty has run out, as they cannot afford to maintain them.  A facet of the Bridgend scheme is access to reasonably priced and supervised maintenance contractors who can carry out regular maintenance and repairs.

The 2005 DFG Report also stated that many structurally-adapted properties are not listed on any LA register for re-use to house disabled clients.  Caerphilly County Borough Council have an OT embedded in their Housing Directorate, whose role includes “the reallocation of adapted or adaptable properties” to suitable recipients.  Therefore, there is evidence that this is an active policy, in some areas of Wales.

Waiting times for DFGs and other LA Grants
DFGs are generally administered by Local Authority Social Services (SS), using Occupational Therapists embedded in the Social Services team.  Because of the statutory duty of care that Local Authorities have to disabled people in their area, these grants are exempt from the terms of the Regulatory Reform Order.  To some extent the problems which typically occur with DFGs in process, can be summarized thus:

· Lack of sufficient numbers, or organisation of, OTs (Occupational Therapists)

Cynnal offer
Yng Nghymru, bydd Asiantaethau Gofal a Thrwsio yn tynnu lifftiau grisiau a’u hailddefnyddio ar ôl trefnu archwiliad o’r offer. Datgelodd adolygiad grantiau cyfleusterau anabl Llywodraeth y Cynulliad (2005) lawer o dystiolaeth lafar fod llawer o gleientau’n stopio defnyddio’r lifftiau ar ôl i warant y gwneuthurwr orffen, am eu bod yn methu fforddio eu cynnal. Elfen bwysig o gynllun Penybont yw cysylltu â chontractwyr dibynadwy sy’n cynnig prisiau rhesymol am waith trwsio a chynnal a chadw.
Yn ogystal, nododd Adolygiad 2005 nad yw llawer o’r cartrefi sydd wedi’u haddasu ar unrhyw gofrestr awdurdod lleol, fyddai’n hwyluso canfod cartrefi addas ar gyfer pobl anabl.  Mae Cyngor Bwrdeistref Sirol Caerffili wedi gosod therapydd galwedigaethol yn yr adran tai, gyda’i rôl yn cynnwys “ailosod cartrefi wedi’u haddasu” ar gyfer pobl gymwys.  Felly, mae tystiolaeth o bolisïau ymarferol mewn rhai rhannau o’r wlad.
Amserau aros am grantiau cyfleusterau anabl a grantiau eraill
Yn gyffredinol, gweinyddir y grantiau hyn gan wasanaethau cymdeithasol awdurdodau lleol, gyda therapyddion galwedigaethol yn rhan o’r tîm gwasanaethau cymdeithasol.  Oherwydd dyletswydd statudol awdurdodau lleol i edrych ar ôl pobl anabl yn eu hardaloedd, nid yw’r grantiau hyn yn destun amodau’r Gorchymyn Diwygio Rheoleiddio.  I rai graddau gellir crynhoi problemau’r broses grantiau cyfleusterau anabl fel hyn:

· Prinder therapyddion galwedigaethol neu drefniadau cydlynu addas
· Swyddogion grantiau tai’n gorfod archwilio pob cartref cyn caniatáu gwaith
· Polisi awdurdodau lleol yn mynnu gweithredoedd gwreiddiol cartref fel prawf perchnogaeth yn hytrach na chopi ar-lein
· Awdurdodau lleol yn mynnu prawf moddion ar gyfer yr holl waith o dan grantiau cyfleusterau anabl, yn absenoldeb grantiau llai
· Oedi gan awdurdodau lleol wrth gymeradwyo manylion gwaith trosi neu osod
· Awdurdodau lleol yn gwrthod tendrau gwaith gan gontractwyr (fel arfer 2-3 tendr per achos).
Felly mae’r broses o wneud cais am grant cyfleusterau anabl yn gymhleth. Yn ôl un Asiantaeth Gofal a Thrwsio, cwblhaodd un project DFG yn ddiweddar a gymrodd 5.5 blynedd. Ac mewn ardal arall, roedd yr amser aros am asesiad therapydd galwedigaethol ei hun yn 5 blynedd mewn un achos.
Mae adran gwasanaethau cymdeithasol Casnewydd wedi ad-drefnu’r broses yn llwyr. Erbyn hyn mae’r tîm therapi galwedigaethol o dan un rheolwr a bydd yn derbyn cyfeiriadau gan unrhyw un sydd am wneud cais am grant. Gellir anfon cais dros y ffôn, ffacs, post neu ebost. Sefydlwyd trefn asesu unedig ar gyfer yr holl waith papur a gyflwynir i’r awdurdod lleol. Yn ogystal, mae’r Asiantaeth Gofal a Thrwsio wedi derbyn caniatâd i gyflwyno ffurflen gychwynnol gyda gwaith papur y tîm therapi galwedigaethol, gan sefydlu fod y cleient am i Gofal a Thrwsio weithredu fel ei asiant drwy’r broses o wneud cais am grant.
Mae’r enghraifft hon yn tanlinellu’r manteision o safoni dulliau gwaith o fewn grwpiau gweithredu awdurdodau lleol, gan adlewyrchu hynny yn y gwaith papur. Mewn achosion ble cefnogir hynny gyda strategaeth reoli, mae’n ymddangos yn fodel hyblyg a llwyddiannus, wrth alluogi Asiantaeth Gofal a Thrwsio a chyrff trydydd sector eraill i ddechrau’r broses o gyfeirio person at therapydd gweledigaethol.
Cyngor a gwybodaeth am wasanaethau cynnal ac addasu cartrefi
Mae Llywodraeth y Cynulliad wedi mabwysiadu’r egwyddor o adeiladu Cartrefi am Oes ers tipyn o amser, gan ategu egwyddor tai pobl hŷn o ‘syfliad paradeim’ i ffwrdd o’r modelau ‘clinigol’ a ‘lles’ o anabledd a heneiddio. Yn hytrach na thrafod anabledd cleient fel cyflwr clinigol yn unig, gan ddiystyru’r ffactorau amgylcheddol cysylltiedig, trafodir fel rhan integrol o’r ffactorau hynny.
Yn y cyd-destun hwnnw mae Care & Repair Cymru a’r Asiantaethau wedi datblygu agenda i drafod yr holl ffactorau hynny ym mhob agwedd o wasanaethau Gofal a Thrwsio. Rydym hefyd wedi cydnabod yr angen i ddatblygu atebion pro-actif yn ogystal â rhai ymatebol.
Er enghraifft, mae gwasanaeth cynnal cartrefi Penybont yn adlewyrchu’r tueddiad i ddatblygu gwasanaethau ataliol. Trefnwyd gan Care & Repair Cymru, gyda chyllid gan Lywodraeth y Cynulliad, a’r gobaith yw bydd gwasanaeth Gofal a Thrwsio Penybont yn gweithredu fel model gwasanaeth ar gyfer y dyfodol.
Y model gwasanaeth
Y nod oedd creu ‘gwasanaeth cynnal ac asesu cartrefi cylchol a chynhwysfawr’ fyddai’n darparu cyswllt blynyddol gyda chleientau ac yn rhagweld problemau sy’n debyg o godi wrth gynnal cartrefi.
Canolbwyntiodd y cynllun peilot ar ddwy ward yn sir Penybont, yn cynnwys yr ardal fwyaf llewyrchus, Porthcawl. Nid oedd yn syndod gweld bod llawer mwy o angen am y gwasanaeth o fewn y ward llai llewyrchus. Bydd yn ymateb yn brydlon i broblemau sy’n codi, megis gwaith cynnal a chadw, addurno, gwasanaethu offer a garddio.
Wrth gofnodi data gan berchnogion cartrefi ar ddechrau gwaith a chynnal archwiliad blynyddol o gyflwr cartrefi, sefydlwyd elfen ‘cylchol’ o ail-archwilio a threfnu gwaith yn ôl yr angen. Mae cyfraniad Cymdeithas Tai Valleys to Coast wedi bod yn allweddol wrth ddarparu’r gwasanaeth cynnal a chadw beunyddiol.
Darparu gwasanaethau
Wrth gynnal ymweliadau blynyddol bydd yn ystyried sut allai newidiadau i amgylchiadau personol ac amgylchedd cyffredinol yr unigolion elwa o atebion llety newydd. Bydd diwygio cynlluniau gwaith, blaenoriaethu gwaith a darparu gwasanaeth ataliol amserol yn gallu ymateb i newidiadau mewn anghenion a dyheadau pobl.
Gwybodaeth & partneriaethau newydd
Yn dilyn llwyddiant y peilot, datblygwyd llawlyfr cynnal cartrefi yn ystod 2007/08, er mwyn hysbysu perchnogion tai o’r gofynion wrth geisio cynnal eu cartrefi. Cyllidwyd y llawlyfr gan danysgrifiadau cleientau, gyda’r nod o ostwng costau wrth wneud gwaith cynnal a chadw cynlluniedig ac ataliol amserol. 
Wrth greu cysylltiadau ag ysbytai, canolfannau gofal dydd, meddygfeydd a chyrff trydydd sector arall, mae cynllun Aros yn yr Unfan wedi cynyddu ei sgôp ac effaith ar draws y sir.

Mae’r pwynt diwethaf yma’n hanfodol, oherwydd yn ôl profiad Gofal a Thrwsio mae’r un problemau o ddarparu gwybodaeth a hysbysrwydd yn codi rhwng cyrff statudol, gofal iechyd a thrydydd sector, ag y mae rhyngddynt fel endidau unigol ac aelodau’r cyhoedd.
Un drefn debyg i’r model hwn yw proses gyfeirio gwasanaeth therapi galwedigaethol Cyngor Casnewydd, ble mae unrhyw gorff neu unigolyn yn gallu gwneud cyfeiriad.
Dysgu wrth wneud y gwaith – profiad Gofal a Thrwsio
Mae Care & Repair Cymru ac Asiantaethau drwy Gymru wedi crynhoi llawer o brofiad ac arbenigedd wrth wneud eu gwaith dros y blynyddoedd.  

Er yn anodd ei fesur, yn ardal Penybont mae cynllun Aros yn yr Unfan wedi helpu’r Asiantaeth leol a Care & Repair Cymru i ddysgu llawer am gydlynu gwaith cynnal a chadw ac adnewyddu.
Casgliadau cyffredinol Gofal a Thrwsio Penybont ar sail ei brofiad dros 2.5 blynedd ac ymateb i holiaduron cleientau, yw bod hunan berchnogion hŷn yn wynebu’r problemau craidd isod:
· Anhawster datgelu problemau saernïol ac eraill ymlaen llaw
· Prinder incwm a/neu asedau ddim yn gadael digon i ariannu gwaith adeiladu 

· Diffyg contractwyr cymwys a dibynadwy
· Poeni am gontractwyr yn codi gormod am waith, neu’n gwneud gwaith diffygiol
Dyma’r pryderon bydd gwasanaeth Gofal a Thrwsio yn ceisio taclo, a nod Aros yn yr Unfan yw creu model cydlynol i ddarparu gwasanaeth parhaus ar gyfer cleientau.

Rheoli perfformiad gwasanaethau cynnal ac addasu awdurdodau lleol/ Asiantaethau Gofal a Thrwsio
Y polisi hir dymor yw defnyddio systemau cyffredin i fwydo data a chynhyrchu adroddiadau chwarterol ar gyfer cyfarwyddiaeth tai Llywodraeth y Cynulliad, gan ddadansoddi’r data gan bob Asiantaeth. Maent yn nodi nifer yr achosion a gwblhawyd ar gyfer pob grant yn y cyfnod; nifer ar y gweill, ac yn y blaen.  Dyma’r adroddiadau Nodau Gwasanaeth ac Amcanion Perfformiad (SAPO), sy’n galluogi Llywodraeth y Cynulliad a Care & Repair Cymru i negodi targedau perfformiad ym mhob maes perthnasol.
Adnoddau ar gyfer gwasanaethau cynnal ac addasu cartrefi
Dros y blynyddoedd diwethaf mae rhyddhau ecwiti wedi profi’n fesur poblogaidd i greu cyllid ar gyfer gwaith angenrheidiol, wrth ail-forgeisio cartrefi am gyfran o’u gwerth ar ôl marwolaeth y perchennog. Fodd bynnag, mae dirywiad y farchnad dai wedi gwneud hwn yn opsiwn llai ffafriol nag yn y gorffennol.
Ail opsiwn ym maes cynnal tai yw ‘Benthyciadau am oes’, ble bydd awdurdod lleol yn darparu swm ad-daladwy ar ffurf grant i dalu am waith angenrheidiol ar gartref. Y bwriad yma eto yw adennill y swm wrth werthu’r cartref ar ôl marwolaeth y perchennog. 
Mae Llywodraeth y Cynulliad wedi cefnogi dau gynllun peilot mewn partneriaeth ag awdurdodau lleol ac maent wedi profi’n ddulliau defnyddiol ar gyfer pobl hŷn, sy’n gwerthfawrogi’r ffaith fod yr awdurdod lleol yn rhan o’r cytundeb. Mae’r  ddau opsiwn yn wynebu’r un math o broblemau dros gyfnod hir, sef gwerth y cartref pan ddaw hi’n amser gwerthu.   
Mae cynllun Aros yn yr Unfan Penybont wedi dangos gwerth gwasanaeth cynnal a chadw ar sail tanysgrifiad, model y gellid ymestyn i gynnwys costau gosod ac addasu yn y dyfodol, yn ogystal â gwaith cynnal a chadw a garddio.  
Fodd bynnag, mae ymchwil ar gael yn dangos fod tai o’r oedran hyn yn aml wedi derbyn yr optimwm gwaith cynnal a chadw a datblygu dros oes y perchennog. Felly, bydd angen ymchwil bellach i edrych ar yr opsiynau i’w cynnwys o fewn strategaeth gyffredinol i daclo prinder cyllid yn y dyfodol o ran grantiau tai ar gyfer hunan berchnogion preifat.
Byddai gwasanaeth tanysgrifio ar gyfer perchnogion yn osgoi llawer o’r problemau cyllid yn gysylltiedig â grantiau awdurdodau lleol ar gyfer gwaith penodol. Byddai hefyd yn galluogi hunan berchnogion i gynllunio ar gyfer eu henoed a rhagweld o leiaf rhai o’r problemau sy’n wynebu’r boblogaeth hŷn ar hyn o bryd wrth geisio talu am ofal iechyd hir dymor.
Mae’r cynnig hwn yn dibynnu ar gydlynu gweithlu digon mawr i wneud y gwaith o dan reolaeth effeithiol. Y broblem sylfaenol fydd creu’r gweithlu hwnnw a sicrhau bydd yn meddu ar y sgiliau angenrheidiol. Yn achos enghraifft Sir Penybont, mae presenoldeb Cymdeithas Tai Valleys to Coast gyda’i weithlu uniongyrchol wedi osgoi problemau logisteg wrth sefydlu Aros yn yr Unfan. Mae’n debyg y gellid efelychu’r drefn honno mewn ardaloedd eraill.  
Casgliadau
Mar archwilio’r materion a godwyd gan yr ymgynghoriad Cyfleoedd Cyfartal wedi arwain Care & Repair Cymru i’r casgliad y byddai pobl hŷn yn elwa petai modd taclo’r materion isod:
Rhaglen Addasiadau Brys
Cydnabyddir hwn fel gwasanaeth llwyddiannus ac effeithiol sy’n cefnogi anghenion iechyd, gofal cymdeithasol a thai pobl hŷn, ac mae profiad o gynnal y rhaglen wedi dangos yr angen i’w datblygu ac ymestyn ymhellach. Mae angen dadansoddiad o’r cyllid angenrheidiol i gyrraedd holl amcanion RRAP, yn cynnwys gwerthusiad strategol o lwyddiant y rhaglen mewn cysylltiad â fframweithiau cyllid lleol. Gallai cynyddu cyllid y rhaglen ei galluogi i ymateb i’r galw cynyddol am y gwasanaeth.
Biwrocratiaeth
Mae symleiddio’r broses grantiau wedi profi’n llwyddiant mawr, gyda rhai o’r buddion yn amlwg yn syth o brofiad RRAP.
Grantiau Cyfleusterau Anabl
Buddsoddi yn y grantiau hyn er mwyn cydbwyso effeithiau demograffeg, tlodi ac amddifadedd.
Mân waith cynnal a chadw
Datblygu grantiau bach penodol er mwyn taclo gwaith cynnal a chadw, a thargedu pobl hŷn yn wynebu amgylchiadau difreintiedig.
Gwybodaeth 
Darparu deunydd o safon ar gyfer y cyhoedd i’w hysbysu o grantiau tai awdurdodau lleol a gwasanaethau lleol yn cynnig ymateb prydlon i broblemau tai.
Rhaglen Addasiadau Brys (RRAP) 


Mae’r rhaglen hon wedi esblygu o gan gynllun cyllid Llywodraeth y Cynulliad, gan ddarparu cymorth prydlon ar gyfer nifer cynyddol o gleientau. Mae hynny wedi peri llawer o awdurdodau lleol i gynnig gwasanaethau tebyg er mwyn taclo materion gofal iechyd megis dychwelyd adre’n saff o ysbyty.








Conclusions


RRAP funding should be increased in volume to take account of the existing and projected needs for it.  Care & Repair Agencies struggle to meet demand.


Local Authorities should be encouraged to create new funding streams exempting certain adaptations from DFG criteria, including stairlifts, handrails, steps, ramps and walk-in showers, where access is a clinically-diagnosed matter of urgency.  There is a strong case for accepting the assessments of Care & Repair Casework and Technical Officers, for smaller Grants requiring less stringent legal qualification.

Grantiau gwaith bach: Diogel yn y Cartref a chynlluniau tebyg


Mae’r gwaith yma’n tueddu i ddilyn patrwm cyffredinol. Er  enghraifft mae Cyngor Caerdydd yn cydweithio â Gofal a Thrwsio, gyda’r broses grant Diogel yn y Cartref (<£1k) yn cymryd 15 diwrnod. Ychwanegir y ffigur at y <£350 RRAP a glustnodwyd ar gyfer y gwaith. Bydd gweithiwr achosion yn llenwi’r ffurflen gais, gyda swyddog technegol yn manylu’r gwaith ac yn pennu contractwr i’w wneud am bris (ble’n ymarferol) o fewn cyfyngiadau’r grant. Gall therapydd galwedigaethol neu weithiwr achosion Gofal a Thrwsio wneud cyfeiriad am grant. Gellir defnyddio grant i ddarparu mynediad, ailosod llwybrau a stepiau, gwaith trydanol a gosod mesurau dynodedig er mwyn diogelu cleient yn ei gartref.


Yn ardal Penybont mae ‘Partneriaeth Lifftiau Grisiau Sir Penybont’, rhwng y gwasanaethau cymdeithasol a Gofal a Thrwsio, wedi galluogi cleientau i gael lifft grisiau o fewn 35 diwrnod, yn hytrach na 8 neu 9 mis o dan y drefn grantiau cyfleusterau anabl.  Bwriedir ei ymestyn i gynnwys cyfleusterau ymolchi maes o law. Datblygwyd cynllun tebyg gan Gofal a Thrwsio a Chyngor Caerdydd.  


Yn sir Gâr, mae’r awdurdod lleol a’r Asiantaeth Gofal a Thrwsio wedi dod i gytundeb fel bod gosod lifft grisiau’n digwydd fel mater o gwrs os na fydd angen asesiad gan swyddog o’r adran tai, gyda Gofal a Thrwsio’n gallu gwneud asesiad o’r gwaith er mwyn cyflymu’r broses.

